
MOLIYALASHTIRISHNING 
ZAMONAVIY YO‘LLARI

Nasirxodjayeva Dilafruz Sabitxanovna
I.f.d., Toshkent davlat iqtisodiyot universiteti 
professori

Tursunmurodov Sirojiddin Muzaffar o‘g‘li
O‘zbekiston Respublikasi Bank-moliya 

akademiyasi magistranti
Annotatsiуa: Maqolada xalqaro savdoni moliyalashtirishning zamonaviy yo‘llari va uning rivojlanish xususiyatlari bilan 
bog‘liq jarayonlar tadqiq etilgan. Zamonaviy moliyaviy globallashuv jarayonlarini xalqaro savdoni moliyalashtirish tizimiga 
ta’siri bilan bog‘liq munosabatlar tahlil qilingan. Jahon kapital bozorida xalqaro savdoni moliyalashtirish jarayonini trend 
bog‘liqlikka ega bo‘lgan omillar hisobiga natijadorligini ta’minlash yo‘llari asoslangan. O‘zbekistonda tashqi savdoni moli-
yalashtirish tizimini takomillashtirishga doir ilmiy taklif va amaliy tavsiyalar shakllantirilgan.

Kalit so‘zlar: xalqaro savdo munosabatlari, to‘lov balansi, eksport subsidiyasi, eksport krediti, ta’minot zanjirini moli-
yalashtirish, tashqi qarz, eksportni moliyalashtirishni noan’anaviy vositalari.
Abstraсt: The article discusses modern methods of financing international trade and processes associated with the pecu-
liarities of its development. The connections associated with the influence of modern processes of financial globalization 
on the international trade financing system are analyzed. Methods for ensuring the efficiency of the process of financing 
international trade in the global capital market are based on trend-dependent factors. A scientific proposal and practical 
recommendations for improving the foreign trade financing system in Uzbekistan have been formulated.

Keу words: international trade relations, balance of payments, export subsidies, export credit, supply chain financing, 
external debt, non-traditional methods of export financing.
Аннотация: В статье рассматриваются современные способы финансирования международной торговли и про-
цессы, связанные с особенностями ее развития. Анализируются связи, связанные с влиянием современных про-
цессов финансовой глобализации на систему финансирования международной торговли. Способы обеспечения 
эффективности процесса финансирования международной торговли на мировом рынке капитала основаны на 
тренд-зависимых факторах. Сформулированы научное предложение и практические рекомендации по совершен-
ствованию системы финансирования внешней торговли в Узбекистане.

Ключевые слова: международные торговые отношения, платежный баланс, экспортные субсидии, экспортный 
кредит, финансирование цепочки поставок, внешний долг, нетрадиционные способы финансирования экспорта.

K I R I S H
Xalqaro savdo munosabatlarini tashkil etish va rivojlantirish mexanizmi, uning ko‘p tomonlama yon-

dashuvga ega bo‘lgan munosabatlar tizimi ekanligini asoslash uchun xizmat qiladi. Shu boisdan, xalqaro savdo 
munosabatlarini tashkil etish tizimida, faoliyatni muvofiqlashtirish bilan bog‘liq moliyalashtirish jarayonlarini 
tashkil etish mexanizmi ustuvor ahamiyatga ega hisoblanadi. O‘z navbatida xalqaro savdoni moliyalashtirish 
tizimi va uni tashkiliy mexanizmlari o‘rtasidagi muvofiqlikni ta’minlanishi, xalqaro savdo munosabatlarini tashkil 
etishda tegishli samaradorlikni oshirishga imkoniyat beradi.

XX asrda xalqaro savdo munosabatlarini tashkil etish rivojlanishida mamlakatlar o‘rtasidagi notekis iqti-
sodiy resurslar taqsimlanishi sabab bo‘lgan bo‘lsa, XXI asrga kelib xalqaro darajadagi joriy va kapital oper-
atsiyalari bo‘yicha to‘lov balansidagi nomutanosibliklar, xalqaro moliya munosabatlarining leberallashuvi kabi 
qator omillar mamlakatlarning xalqaro majburiyatlarini tegishli aktivlardan oshib ketishi bilan bog‘liq jarayon 
ta’sirida sof qarzdorlik ko‘rsatkichini ortishiga sabab bo‘lmoqda. Ko‘pgina mamlakatlar iqtisodiyotida joriy his-
oblar va budjetda surunkali taqchillikning ortib borishi, iqtisodiy islohotlarni amalga oshirishda ichki investitsi-
yalar hajmini yetishmasligi hisobiga tashqi qarzlar bo‘yicha tegishli majburiyatlarini bajarish bilan bog‘liq mua-
mmolarni yuzaga keltirmoqda. Bu kabi qator holatlar, moliya bozorlarining globallashuvi va integratsiyalashuvi, 
kapital bozorlarini erkinlashtirish hisobiga moliyaviy infratuzilmaning rivojlanishi bilan bog‘liq o‘zgarishlar 
ta’sirida xalqaro savdoni moliyalashtirishning zamonaviy yo‘llari takomillashib boradi.

O‘zbekiston iqtisodiyotini jahon iqtisodiyotiga integratsiyalashuvining zamonaviy bosqichida tashqi savdo 
sohasida faoliyat olib borayotgan subyektlarning faoliyat jarayonini takomillashtirish Jahon savdo tashkiloti qoi-
dalariga muvofiq bo‘lgan eksportni qo‘llab-quvvatlash va subsidiyalash choralarini ishlab chiqish [1] mazkur 
tadqiqot mavzusining dolzarbligini asoslashga xizmat qiladi.

M A V Z U G A  O I D  A D A B I Y O T L A R  T A H L I L I
Xalqaro savdoni moliyalashtirishning zamonaviy yo‘llari va uni rivojlantirish mexanizmini tadqiq etishga doir 

keng ko‘lamli tadqiqotlar xorij iqtisodchi olimlaridan S.L.Tkachenko tomonidan amalga oshirilingan bo‘lib, tad-
qiqot jarayonlarida xalqaro savdo munosabatlarini moliyalashtirishda texnologik taraqqiyotning o‘rniga alohida 
ustuvorlik beriladi [2]. A.A.Baboshkina tadqiqotlarida xalqaro savdo siyosatini tashkil etishda moliyalashtirish 
jarayonini tizimli tashkil etishni ta’minlash yo‘llari asoslab berilgan [3]. I.G.Doronin ilmiy tadqiqotlarida xalqaro 
savdo munosabatlariga doir yondashuvlar, ustuvorliklar va rejalarni moslashtirishda to‘g‘ri strategiya ishlab 
chiqish va samarali chora-tadbirlar ko‘rish muhim ahamiyatga ega ekanligi qayd etiladi [4].

Mamlakatimiz iqtisodchi olimlaridan B.O.Tursunov, V.Nuritdinovna, X.Axmadjonovlar xalqaro savdo muno-
sabatlarini tashkil etishni shartli yopiq bozor shakllari tadqiq etilgan bo‘lib, bu borada xalqaro savdoni moli-
yalashtirishni innovatsion modellari asoslangan [5]. N.Zufarova xalqaro savdoni rivojlantirish nuqtayi nazaridan 
mintaqaviy iqtisodiy aloqalarni liberallashtirish jarayonlarini o‘rgangan holda xalqaro savdo munosabatlarini 
rivojlantirishda raqamli texnologiyalarning rolini yuqori baholaydi [6]. U.Zaynutdinova, M.Ostonov kabi iqtisodchi 
olimlar tashqi savdo hajmiga nisbatan eksportyorlar tomonidan boshqariladigan moliyaviy tushumlarning qayta 
mo‘ljallanishi ichki, birinchi navbatda, mamlakatdagi investitsion jozibadorligi yuqori mahsulotlarga [7] nisbatan 
yo‘naltirilishi e’tirof etiladi.

T A D Q I Q O T  M E T O D O L O G I YA S I
O'rganish jarayonida mavzu bo'yicha statistik ma'lumotlar va nazariyalarni o'rganishda mantiqiy fikrlash, 

ilmiy kuzatish, tizimli yondashuv, statistik usullar qo'llanildi. Tahlil davomida O'zbekiston Respublikasi Davlat 
statistika qo'mitasining statistik ma'lumotlaridan foydalanildi.

T A H L I L  V A  N A T I J A L A R
Hozirgi kunda davlatlar o‘rtasidagi xalqaro savdoning rivojlanishi, ishlab chiqarish integratsiyalashuvining 

kengayishi va takomillashuvi tashqi iqtisodiy faoliyatning yanada erkinlashuviga sabab bo‘lmoqda. Bugungi 
bozor islohotlari munosabatlarining yangi strategiyasi asosiy yo‘nalaishlaridan biri-tashqi iqtisodiy faoliyatni 
davlat tomonidan tartibga solishni muvofiqlashtirish hisoblanadi. Bu munosabatlar bozor munosabatlari shakl-
lanishi sharoitida ijtimoiy-iqtisodiy, siyosiy islohotlar samarasi, mamlakat ichki va tashqi iqtisodiy manfaatlarini 
himoya qilishga qaratilgan jihatlarni, shu jumladan,tashqi iqtisodiy muvozanatni taminlash eksport va import 
munosabatlarida ilg‘or siljishlarni rag‘batlantirish, xorijiy kapital oqimini kuchaytirishga yo‘naltirilgan vakolatli 
davlat tashkilotlari tomonidan amalga oshiriladigan qonunchilik, ijroiya va nazorat qilish yo‘nalishidagi cho-
ra-tadbirlar tizimini yaratishni o‘z ichiga oladi.

Xorijiy mamlakatlarning tajribasi shuni ko‘rsatadiki, eksport qiluvchilarga savdoni moliyalashtirish shaklida 
moliyaviy ko‘mak berish yuqori qo‘shimcha qiymatli tovarlar eksportini rag‘batlantirishning samarali vositasi 
hisoblanadi.

Banklar tomonidan savdoni moliyalashtirish bo‘yicha bank xizmatlari eksportni rag‘batlantirish va mahalliy 
ishlab chiqaruvchilarning tashqi bozorlardagi raqobatdoshligini oshirishning samarali vositasi bo‘lib xizmat 
qiladi[8].

Eksportdan oldingi moliyalashtirish (pre-export financing) mavjud bo‘lib, bu eksportchiga mahsulotni 
yoki xizmatlarni ishlab chiqarish va yetkazib berish xarajatlarini importchidan to‘lov olinmaguncha qoplaydi. 
Eksportdan keyingi moliyalashtirish (post-export finance), bu eksportchiga mahsulotni yoki xizmatlarni ishlab 

uchun to‘laguncha ta’minlashni nazarda tutadi.
Xalqaro hisob-kitoblar banki (BIS) ma’lumotlariga ko‘ra, savdoni moliyalashtirish bozori hajmi (keng 

ma’noda) har yili 12 trln. AQSH dollarini tashkil etadi. Shu bilan birga, global savdoning uchdan bir qismi 
savdoni moliyalashtirish uchun bir yoki bir nechta bank vositasi bilan qo‘llab-quvvatlanadi, qolgan qismi esa 
kompaniya ichidagi savdo kreditlari hisobidan moliyalashtiriladi [9].

Mamlakatlardagi savdoni moliyalashtirish bozorining rivojlanishi ularning eksport imkoniyatlarini kengayti-
radi, iqtisodiy o‘sishni jadallashtirish va bandlikni oshirish uchun shart-sharoit yaratadi. Osiyo Taraqqiyot banki 
(OTB)ning 114 mamlakat tadbirkorlari o‘rtasida o‘tkazgan so‘roviga ko‘ra, eksport va importni moliyalashtirish 
hajmining 25 foizga o‘sishi ishlab chiqarishning o‘rtacha 30 foizga o‘sishiga, ish bilan bandlikning 20 foizga 
o‘sishiga va biznesni rivojlantirishga investitsiyalarning 19 foizga o‘sishiga olib keladi. OTB ekspertlari savdoni 
moliyalashtirishdagi kamchilikni bartaraf etish mamlakatda o‘sish va ko‘proq ish o‘rinlarini yaratish imkoniyatla-
rini kengaytiradi, degan xulosaga kelishdi [10].

Eksportni moliyaviy qo‘llab-quvvatlash xalqaro savdoni rivojlantirishda muhim rol o‘ynaydi. Jahon savdo 
tashkiloti (WTO) ekspertlarining ta’kidlashicha, global savdoning 80% dan ortig‘i savdoni moliyalashtirish 
vositalari yoki kreditlarni sug‘urtalash orqali qo‘llab-quvvatlanadi. Xususan, eksportni kreditlash va kafolatli 
qo‘llab-quvvatlashning faol choralari AQSH, Germaniya, Yaponiya, Fransiya, Buyuk Britaniya va Koreya Res-
publikasida qo‘llaniladi [11].

Iqtisodiy hamkorlik va taraqqiyot tashkiloti (OECD) tasnifiga ko‘ra, eksportni davlat tomonidan qo‘llab-quv-
vatlash quyidagi shakllarda ta’minlanishi mumkin

1. Eksport kredit kafolatlari yoki sug‘urtasi
2. Rasmiy moliyaviy yordam
● to‘g‘ridan to‘g‘ri kreditlash, moliyalashtirish va qayta moliyalashtirish;
● foiz stavkasining bir qismini moliyalashtirish
● yuqoridagi ikkita usulning kombinatsiyasi
Eksportni moliyaviy qo‘llab-quvvatlashning qisqa muddatli vositalari (1 yilgacha muddatga) asosan xaridor 

tomonidan tez sotilishi mumkin bo‘lgan tovarlarni (yarim tayyor mahsulotlar, qishloq xo‘jaligi mahsulotlari, xom 
ashyo), uzoq muddatli moliyaviy vositalarni (1 yildan ortiq muddatga) sotishi mumkin bo‘lgan tovarlarni to‘lash 
uchun taqdim etiladi.) tayyor mahsulotlar va investitsiya tovarlarini yetkazib berishni moliyalashtirish uchun 
ishlatiladi, to‘lov muddati uch yildan ortiq.

Xorijiy davlatlarda eksportni rasmiy moliyaviy qo‘llab-quvvatlash ixtisoslashgan davlat moliya institutlari - 
Eksport kredit agentliklari (YEKA) va Eksimbanklar orqali amalga oshiriladi.

Xalqaro valyuta jamg‘armasining ta’rifiga ko‘ra, EKA - kreditor mamlakatdagi tovarlar va xizmatlar eksporti 
uchun sug‘urta, kafolat yoki kreditlar beradigan agentlikdir [12].

Inqirozdan keyingi davrda moliyaviy bozorlardagi beqarorlik sharoitida uzoq muddatli eksportni moli-
yalashtirishda banklarning roli biroz pasaymoqda. Natijada eksport operatsiyalarini moliyalashtirishda EKAning 
roli eksportchilarga to‘g‘ridan to‘g‘ri kredit berish orqali yoki sug‘urta qilish va tijorat banklarining uzoq muddatli 
kreditlarini kafolatlash orqali kuchaymoqda. 2023-yilda EKA bilan 67 mamlakatda eksport kreditlarini umumiy 
qo‘llab-quvvatlash 134 milliard dollarni tashkil etdi. Rivojlangan davlatlar orasida eng katta ulush Germaniya 
(11,2%), Janubiy Koreya (7,8%), Fransiya (5,8%) va AQSHda (4,1%) joylashgan. Bundan tashqari, 2016–
2023-yillar uchun uzoq muddatli kreditlarning eng katta hajmi Xitoyning EKA tomonidan berildi, uning ulushi 
2023-yilda 39% tashkil etdi (1-jadval).

1-jadval: Eksportni o‘rta va uzoq muddatli kredit bilan ta’minlash hajmi, mlrd. AQSH doll. [13]

Mamlakatlar 2016 2017 2018 2019 2020 2021 2022 2023
Fransiya 15,9 13,0 9,5 8,3 7,6 9,4 6,8 8,9
Germaniya 16,7 21,6 22,6 14,2 15,9 9,7 7,0 12,0
Italiya 8,0 5,4 5,4 5,9 5,4 10,3 8,9 12,4
Yaponiya 5,9 3,9 2,1 5,6 4,4 1,6 2,0 1,3
Koreya 9,8 22,6 14,8 14,4 9,5 7,4 7,9 10,6
AQSh 21,4 31,3 14,5 12,1 5,8 0,2 0,2 0,3
Braziliya 4,8 2,7 4,1 1,3 4,2 3,0 1,6 2,9
Xitoy 28,3 35,4 40,6 58,0 51,0 34,3 36,3 39,1
Hindiston 6,2 5,3 5,1 4,5 4,4 6,2 9,7 7,6
Rossiya - 0,0 0,7 1,0 0,6 4,5 1,0 1,0

Ko‘plab hukumatlar eksport kreditini eksportni rivojlantirish orqali iqtisodiy o‘sishni rag‘batlantirishning 
muhim vositasi, deb biladilar hamda banklar va moliya institutlariga davlat kafolatlari va sug‘urtalarini taqdim 
etish orqali kredit olish imkoniyatlarini kengaytirishga harakat qilmoqdalar. So‘nggi yillarda mamlakatlardagi 
kreditlarni qo‘llab-quvvatlash hajmining pasayishiga qaramay, EKA respondentlarining 94% kelajakda eksport 
kreditlarini ko‘paytirishni kutmoqdalar va respondentlarning yarmidan ko‘pi eksport kreditlari kamida 10% ga 
oshishini ta’kidlamoqda [14].

Fikrimizcha, mamlakatda eksportdan keyingi moliyalashtirishning samarali mexanizmini yaratish va 
saqlash korxonalarning eksport faoliyatini rivojlantirishda muhim omil hisoblanadi. Tashqi bozorlarda muvaf-
faqiyat qozonish va raqobatda g‘olib bo‘lish uchun eksport qiluvchilar potensial xaridorlariga kontraktning qulay 
shartlarini, shu jumladan import qilinadigan tovarlar uchun to‘lashning qulay shakllarini taklif qilishlari lozim.

Eksport-import operatsiyalarida hisob-kitoblarning eng keng tarqalgan turlari bu oldindan to‘lov, akkreditiv, 
inkasso va ochiq hisob. Oldindan to‘lash eksportchi uchun to‘lovning eng kam xavfli shakli va import qiluvchi 
uchun eng xavfli hisoblanadi, akkreditiv - bu tranzatssiya xarajatlari nuqtayi nazaridan qimmat to‘lov mex-
anizmidir, shu bilan birga, inkassatsiya jo‘natilgan tovarlar uchun to‘lovni kafolatlamaydi. Import qiluvchiga 
hisob-kitoblarning eng jozibali shakli bo‘lgan ochiq hisobdan foydalanilganda, davlat kafolatlarini berish va 
eksport kreditlarini sug‘urtalash kabi xatarlarni himoya qilishning turli xil vositalaridan foydalanish eksport qilu-
vchilar uchun bajarilmaslik xavfini kamaytiradi. Bu esa o‘z navbatida eksportyorlarga xizmat ko‘rsatuvchi tijorat 
banklarining ushbu kreditlar bo‘yicha qabul qiladigan risk darajasini kamaytirish imkoniyatini beradi.

X U L O S A  V A  T A K L I F L A R
BMTning Taraqqiyot dasturi doirasidagi tadqiqotlar xususan, O‘zbekistondagi eksportchilardan olingan 

so‘rovnoma natijalari tadbirkorlarning eksport faoliyatini moliyalashtirishga bo‘lgan ehtiyojlarini aniqladi. Buning 
sababi, O‘zbekistonda mavjud bo‘lgan eksportdan oldingi moliyalashtirish sxemalari nisbatan yuqori xarajatlar 
va bank ssudalarini ta’minlash uchun talablarning oshishi bilan ajralib turadi[ 15].

O‘zbekistonda ishlatilgan eksportdan keyingi moliyalashtirish mexanizmlari eksport qiluvchilarga to‘lovlarni 
to‘lamaslik xavfini kamaytirishga va jo‘natilgan tovarlar uchun valyuta tushumining o‘z vaqtida olinishini ta’min-
lashga qaratilgan. Biroq, ular eksportni moliyalashtirishning samarali vositalarini almashtira olmaydi. Banklarda 
eksportni moliyalashtirishning noan’anaviy vositalaridan, masalan, faktoring, forfeyting, ta’minot zanjirini moli-
yalashtirish vositalaridan foydalanishning yetarli tajribasi yo‘q. Shu munosabat bilan, ilg‘or xorijiy tajribani 
o‘rganish va uning O‘zbekiston sharoitiga moslashish imkoniyatlarini ko‘rib chiqish asosida eksportni moliyaviy 
rag‘batlantirish mexanizmini takomillashtirish masalalari dolzarb bo‘lib qolmoqda.

Respublika korxonalari tijorat banklarining faoliyatini moliyalashtirishga katta ehtiyoj sezmoqda. Tadbir-
korlar aylanma mablag‘larning yetishmasligi va kredit resurslaridan foydalanishning cheklanganligi eksport 
mahsulotlarini ishlab chiqarishga xalaqit beradigan muhim omillar sifatida ta’kidladilar. Buning sababi, O‘zbeki-
stonda yuqori qo‘shimcha qiymatli mahsulotlar eksportini moliyalashtirish uchun samarali vositalar mavjud 
emas. Bundan tashqari, eksport qiluvchilar tomonidan qo‘llaniladigan eksportni hisob-kitob qilish usullari valyuta 
tushumining o‘z vaqtida olinishini ta’minlashga qaratilgan. Biroq, oldindan to‘lashdan foydalanish eksportyor 
uchun eng kam xavfli to‘lov shakli sifatida potensial xaridorlarning yo‘qolishiga olib keladi yoki eksport qilu-
vchilarni eksport qilinadigan tovarlar narxida chegirmalar berishga majbur qiladi. Shu munosabat bilan sug‘urta 
tizimini rivojlantirish va eksportdan keyingi moliyalashtirishning noan’anaviy vositalaridan keng foydalanish 
orqali eksport qiluvchilarning xavf-xatarlarini himoya qilish mexanizmini takomillashtirish masalalari dolzarb 
bo‘lib qolmoqda.

